	
Եզրակացություն
«ԷԴՎԱՆՍՏ ԱՅԹԻ ՏԵՔՆՈԼՈՋԻՍ» ՍՊ ընկերության կողմից «Էկոս» ազատ տնտեսական գոտու շահագործողների ռեեստրում ներառվելու համար ներկայացված հայտի վերաբերյալ

Հիմք ընդունելով Հայաստանի Հանրապետության կառավարության 2019 թվականի հունիսի 6-ի թիվ 727-Ն որոշման հավելված 3-ի 7-րդ կետի 5-րդ ենթակետը` ազատ տնտեսական գոտու շահագործողների ռեեստրում ներառվելու համար հայտի վերաբերյալ, «ԷԴՎԱՆՍՏ ԱՅԹԻ ՏԵՔՆՈԼՈՋԻՍ» ընկերությունը ՀՀ էկոնոմիկայի նախարարություն է ներկայացրել «Էկոս» ազատ տնտեսական գոտու շահագործողների ռեեստրում ներառվելու համար համապատասխան հայտ։ Հայտը ներկայացվել է Ազատ տնտեսական գոտիների հարցերով միջգերատեսչական հանձնաժողովի անդամներին։
«ԷԴՎԱՆՍՏ ԱՅԹԻ ՏԵՔՆՈԼՈՋԻՍ» ընկերությունը ներկայացրել է հետևյալ փաստաթղթերը`
1. Դիմում և սկզբնական հայտարարագիր,
1. Գործարար ծրագիր,
1. Կազմակերպչի կողմից տրամադրված տեղեկանք ազատ տնտեսական գոտում գործունեություն իրականացնելու պայմանների վերաբերյալ։
«ԷԴՎԱՆՍՏ ԱՅԹԻ ՏԵՔՆՈԼՈՋԻՍ» ընկերությունը նախատեսում է իրականացնել «Էկոս» ազատ տնտեսական գոտում գործունեություն՝ ծրագրային ապահովման մշակման ոլորտում։
	Ծրագրի շրջանակներում իրականացվելիք ներդրումները կկազմեն շուրջ 441,000 հազ. դրամ:
Ծրագրի ընթացքում կստեղծվի 24 նոր աշխատատեղ։
Արտադրության տարեկան ծավալները նախատեսվում է 2,394,000 հազ․  դրամից (1-ին տարի) հասցնել մինչև 3,505,055 հազ․ դրամի։
Ընկերությունն ունենալու է մոտ 50-112 քմ արտադրական տարածք «Էկոս» ազատ տնտեսական գոտում: «Էկոս» ՓԲ ընկերությունը համաձայն է տրամադրել վերոնշյալ տարածքն ընկերությանը 5 տարի ժամկետով և ապահովել համապատասխան ենթակառուցվածքով:

Ներկայացված հայտը մանրամասն ուսումնասիրվել է Հանձնաժողովի անդամների կողմից, գործարար ծրագիրը գնահատվել է շահագործողի կարգավիճակ ստանալու համար ներկայացված հայտի գնահատման թերթիկի հիման վրա: 
Գործարար ծրագիրը գնահատվել է 60.2 միջին միավոր: Հաշվի առնելով, որ անցողիկ շեմը սահմանված է 60 միավոր` նպատակահարմար ենք գտնում ներառել «ԷԴՎԱՆՍՏ ԱՅԹԻ ՏԵՔՆՈԼՈՋԻՍ» ՍՊ ընկերությանը «Էկոս» ազատ տնտեսական գոտու շահագործողների ռեեստրում:		
Այնուամենայնիվ, Հանձնաժողովի անդամների կողմից կատարվել են հետևյալ դիտարկումները․
 BEPS ծրագրի 5-րդ միջոցառման (Harmful tax practices) տեղայնացման աշխատանքների շրջանակներում ծրագրի քարտուղարության կողմից և այնուհետև նաև ԵՄ բարեվարքության խմբի կողմից ՀՀ-ում գործող ԱՏԳ շահագործողներին տրվող՝ շահութահարկից ազատման արտոնությունները որակվել են որպես «վնասակար» հարկային ռեժիմներ:
Այս արտոնությունը որակվել է որպես վնասակար այն պատճառով, որ՝
1.    այս մասով ՀՀ օրենսդրությամբ գործում է շահութահարկից (ուղղակի հարկերից) ազատման արտոնություն,
2.    սահմանված չեն այնպիսի կարգավորումներ, որոնք հնարավորություն կընձեռեն արտոնությունը կիրառել միայն ՀՀ տարածքում փաստացի ստեղծվող եկամուտների նկատմամբ կամ բացակայում են այնպիսի կարգավորումներ, որոնք կբացառեն այլ երկրներում ձևավորված և այդ երկրներում հարկվող եկամուտները արհեստականորեն ՀՀ տեղափոխելու և այս արտոնության շրջանակներում չհարկելու կարգավորումները։
      Հաշվի առնելով վերոգրյալը՝ նշվում է, որ ԱՏԳ տարածքում այնպիսի գործունեության տեսակների իրականացումը, որոնց դեպքում հնարավոր չէ պարզել ԱՏԳ տարածքում եկամուտների կամ նոր արժեքների ստեղծման հանգամանքը, կրկին ստեղծելու է համապատասխան ռիսկեր:
						


